
ABSTRAK 

Kajian ini bertujuan membangunkan Modul Sc- ToT berasaskan pemikiran bagi tajuk 
Kesihatan Manusia untuk kegunaan guru sains tingkatan dua. Pembelajaran berasaskan 
pemikiran (Thinking Based Learning) merupakan satu teori yang unik   iaitu   
melibatkan   penyebatian   antara   pengajaran   kandungan dan pengajaran kemahiran 
berfikir dalam proses pengajaran dan pembelajaran. Pembangunan modul ini 
mengintegrasikan Teori Pembelajaran Kognitif dan Teori Pembelajaran 
Konstruktivisme. Pembangunan modul menggunakan Model Sidek melibatkan dua 
peringkat iaitu membina draf modul dan pengujian modul. Tiga instrumen soal selidik 
digunakan dalam kajian ini iaitu soal selidik kesahan kandungan modul, soal selidik 
kebolehpercayaan modul dan soal selidik kebolehgunaan modul. Kesahan modul 
diperolehi daripada tiga orang pakar dengan mengambil kira peratus persetujuan pakar 
manakala kebolehpercayaan modul diperolehi melalui kajian rintis menggunakan pekali 
Alfa Cronbach. Seramai 30 orang guru sains tingkatan dua dipilih sebagai responden 
dalam kajian ini bagi menguji kebolehgunaan modul. Data dianalisis  secara deskriptif 
menggunakan perisian SPSS. Dapatan kajian menunjukkan modul ini mempunyai 
kesahan kandungan yang baik iaitu purata peratus persetujuan pakar adalah 92.1% 
manakala nilai pekali Alfa Cronbach bagi kebolehpercayaan modul adalah 1.00. 
Kebolehgunaan Modul Sc-ToT diukur menggunakan borang soal selidik skala Likert 
lima              mata yang diadaptasi dan diubahsuai daripada soal selidik Usefullness, Satisfaction 
and Ease of Use (USE questionnaire). Data kebolehgunaan pula menunjukkan 
responden bersetuju bahawa Modul Sc- ToT adalah sesuai digunakan dari konstruk 
kebergunaan (M=4.32, SP=0.58), mudah digunakan (M=4.41, SP=0.625), mudah 
dipelajari (M=4.37, SP=0.589) dan kepuasan (M=4.30, SP=0.77). Kesimpulannya, 
kajian ini berjaya membangunkan Modul Sc- ToT yang mempunyai kesahan yang 
tinggi. Dari aspek  kebolehgunaan modul, guru sains bersetuju bahawa Modul Sc- ToT 
adalah sesuai digunakan. Implikasi kajian menunjukkan modul yang dibina ini dapat 
dijadikan  sebagai alternatif bahan bantu mengajar dan dapat memberikan kepuasan 
belajar kepada murid seterusnya menggalakkan pembelajaran secara aktif dalam 
kalangan murid. 

DEVELOPMENT OF Sc-ToT MODULE FOR TOPIC OF HUMAN  HEALTH 

IN FORM TWO SCIENCE BASED ON TBL 

ABSTRACT 

This study aims to develop a Thinking-Based Learning (TBL) for Sc- ToT Module for 
topic of Human Health for form two science teachers. TBL is a unique theory that 
involves the integration of teaching content and teaching thinking skills in the teaching 
and learning process. The development of this module integrates Cognitive Learning 
Theory and Constructivist Learning Theory. The development of a module using the 
Sidek Model involves two stages, namely development a draft module and testing the 
module. Three questionnaire instruments were used in this study, namely a module 
content validity questionnaire, a module reliability questionnaire, and a module 
usability questionnaire. The validity of the module was obtained from three experts by 
taking into account the percentage of expert agreement while the reliability of the 
module was obtained through a pilot study using                   Cronbach's Alpha coefficient. A total 
of 30 form two science teachers were selected as respondents in this study to test the 
usability of the module. Data were analyzed descriptively using SPSS software. The 
findings of the study show that this module has good content validity which means the 
average percentage of expert agreement is 92.1% while the Cronbach's Alpha 
coefficient value for the reliability of the module is 1.00. The usability of the Sc-ToT 
Module was measured using a five-point Likert scale questionnaire adapted and 
adopted from the Usefullness, Satisfaction and Ease of Use questionnaire (USE 
questionnaire). Usability data shows that respondents agree that the TBL Module is 
suitable for use from the construct of usefulness (M=4.32, SP=0.58), easy to use 
(M=4.41, SP=0.625), easy to learn (M=4.37, SP=0.589) and satisfaction (M=4.30, 
SP=0.77). In conclusion, this study successfully developed a Sc-ToT Module that has 
high validity. From the usability aspect of the module, science teachers agree that the 
Sc-ToT Module is suitable for use. The implications of the study show that the module 
developed can be used as an alternative teaching aid and can provide learning 
satisfaction to students and further encourage active learning among students. 

BAB 1  

PENGENALAN 

1.1 Latar Belakang Kajian 

Pembelajaran sains di sekolah dapat meningkatkan kemahiran berfikir pelajar ke tahap 

yang  tinggi dengan meningkatkan kemahiran kognitif mereka seperti pemikiran kritis, 

penaakulan, pemikiran reflektif, dan kemahiran proses saintifik, yang membolehkan 

mereka berprestasi dengan baik dalam kehidupan seharian. Bertujuan untuk dapat 

menghadapi cabaran (Zachariades, Christaou, & Pitta Fantasy, 2013). Menurut Sabudin 

dan Halim (2020), perbezaan prestasi antara pelajar bandar dan luar bandar 

menunjukkan perlunya usaha berterusan ke arah ekuiti pendidikan di Malaysia. 

Pendidikan sains sering dilihat tidak penting kepada kehidupan pelajar khususnya di 

luar bandar sehingga menyebabkan pelajar hilang minat terhadap mata pelajaran sains 

dan gred yang lemah. Bilangan pelajar yang memasuki pendidikan menengah atas 

dalam bidang sains tulen juga semakin berkurangan. Terdapat sedikit peningkatan 

prestasi pelajar Malaysia dalam peperiksaan antarabangsa seperti Trends in 

International Mathematics and Science Study (TIMSS) dan Programme for 

International Student Assessment (PISA) (Kementerian Pendidikan Malaysia, 2015) 

menimbulkan kebimbangan di kalangan warga pendidik dan Kementerian Pendidikan 

sendiri. Oleh itu, pelbagai program dan pendedahan harus diberikan kepada guru 

supaya dapat meningkatkan motivasi dalam melaksanakan Kemahiran Berfikir Aras 

Tinggi (KBAT) secara berterusan dalam pengajaran. Pendekatan pengajaran 

berunsurkan KBAT yang berkesan adalah berpusatkan murid di mana melibatkan 

murid secara aktif dalam Pengajaran dan Pemudahcaraan (PdPc) melalui aktiviti dan 

soalan yang dapat mencabar pemikiran murid. Maka dengan ini guru perlu memastikan 

suasana bilik darjah yang kondusif bagi merangsang murid berfikir. Guru perlu 

berusaha membudayakan serta menerapkan pemikiran yang kritis dan kreatif dalam 

kalangan murid. Sehubungan itu, Modul Pengajaran Berasaskan Pemikiran (TBL) 

boleh digunakan dalam pengajaran dan pembelajaran guru untuk meningkatkan tahap 

pencapaian KBAT murid melalui aktiviti yang dapat menguji pemikiran murid. 

Keutamaan bagi pendidikan abad ke-21 antaranya ialah TBL yang 

membekalkan pengajaran pemikiran kritis dan kreatif ke dalam arahan kandungan. 

Matlamat untuk membekalkan pengajaran pemikiran kritis dan kreatif sangat 

ditekankan dalam TBL. Pemikiran yang bijak adalah di mana pelajar dapat menilai apa 

yang diperlukan dalam menyelesaikan tugas pemikiran dengan kemahiran alat-alat 

kemahiran berfikir yang sesuai dan tingkah laku mental dalam gabungan strategik untuk 

menghasilkan produk yang bermutu tinggi (Swartz et al., 2010). Maria Salih (2014) 

turut menyatakan bahawa TBL mengambil kira jenis pemikiran penting yang berbeza 

untuk mengajar murid dan melibatkan guru untuk menggalakkan mereka menggunakan 

kemahiran berfikir. Ini termasuk jenis pemikiran asas seperti membandingkan dan 

membezakan, membuat hubungan keseluruhan-bahagian, mengklasifikasikan, 

menyelesaikan masalah dan membuat keputusan. 

TBL merupakan pendekatan pengajaran dan pembelajaran yang menekankan 

perkembangan pemikiran dalam kalangan murid sekolah dengan melaksanakan dan 

membudayakan kemahiran berfikir. Hal ini bertepatan pada masanya kerana mengikut 

permasalahan yang dihadapi di Malaysia di mana berdasarkan keputusan Pelaporan 

Lembaga Peperiksaan pada Tahun 2014-2017, keputusan bagi mata pelajaran Sains 

Pentaksiran Tingkatan 3 (PT3) iaitu semenjak PT3 diwujudkan pada tahun 2014, 

keputusan bagi subjek tersebut adalah merundum. Sehubungan itu, tujuan kajian ini 

adalah untuk membangun dan menguji kebolehgunaan ke atas modul pengajaran 

berasaskan TBL bagi tajuk Kesihatan Manusia dalam Matapelajaran Sains Tingkatan 

Dua. 

1.2 Pernyataan Masalah 

Norazuan (2000) mendapati melalui kajiannya bahawa pelajar tidak berminat dengan 

kerjaya sains kerana mereka tidak berminat dengan mata pelajaran sains. Guru dalam 

kajian ini melaporkan bahawa pelajar mendapati mata pelajaran sains sukar dipelajari 

sehingga menyebabkan hilang minat terhadap mata pelajaran tersebut (Ling, 1999). 

Sains sukar difahami oleh pelajar, dan akibatnya pelajar tidak dapat menumpukan 

perhatian di dalam kelas. Akibatnya, pelajar tidak dapat menerima apa yang diajar oleh 

guru di dalam kelas. Lama kelamaan, pelajar mendapati sains sebagai subjek yang 

semakin sukar untuk difahami dan hilang minat untuk mempelajari sains. Malaysia 

sedang berusaha untuk bersaing dengan negara-negara maju di dunia, demi memastikan 

sistem pendidikan di Malaysia berupaya melahirkan generasi muda yang 

berpengetahuan tinggi, mampu berfikir secara kritis dan kreatif serta berupaya 

berkomunikasi dengan berkesan pada peringkat global. Diharapkan langkah 

mengaplikasikan KBAT dalam Pengajaran dan Pemudahcaraan dengan menggunakan 

modul pengajaran TBL untuk Topik Kesihatan Manusia dalam matapelajaran Sains 

Tingkatan dua dapat menarik minat murid terhadap matapelajaran sains dan 

menjadikan pembelajaran sains lebih mudah dan menarik, sekaligus menggalakkan 

murid berfikir secara kreatif dan kritis. 

Selain itu, kaedah pengajaran dan pembelajaran adalah tidak berkesan, 

membosankan, dan membawa kepada persepsi negatif terhadap biologi. Guru 

cenderung untuk mengajar menggunakan kaedah pengajaran tradisional (Chuzairy, 

2013). Pengajaran adalah berat sebelah dan berpusatkan guru, dengan guru 

menggunakan kaedah syarahan “chalk and talk” (Edy Hafizan, 2012). Guru sebagai 

penyalur maklumat dan ilmu pengetahuan, pelajar sebagai agen pendengar, pemerhati 

pasif (Edy Hafizan, 2012) dan cuba menyerap serta memahami konsep yang 

disampaikan ke dalam minda mereka tetapi tidak dituntut bagaimana untuk  

membangun atau menemukan konsep tersebut dan implikasinya dalam kehidupan 

seharian (Yustina, 2010). Kebebasan penglibatan aktif pelajar tidak ditekankan dalam 

P&P menyebabkan pelajar kurang aktif, belajar secara pasif, kurang interaksi guru 

dengan pelajar dan pelajar banyak bergantung kepada guru. 

Di samping itu juga, pengajaran guru lebih berfokus kepada pengajaran isi 

kandungan mata pelajaran serta fakta dan kurang memberi penekanan secara spesifik 

terhadap proses pengajaran di mana pelajar hanya diajar memahami konsep tetapi tidak 

dituntut bagaimana untuk membangun atau menemukan sendiri konsep tersebut 

(Yustina, 2010). Selain itu, guru kurang menekankan penguasaan kemahiran berfikir, 

kemahiran saintifik seperti kemahiran proses sains (Edy Hafizan, 2012). 

Mengikut pembacaan daripada dapatan kajian Maria Salih (2014), walaupun 

seramai 79.1% guru bersetuju bahawa TBL boleh diperkenalkan ke dalam kurikulum 

aliran utama, mereka juga skeptis terhadap pelaksanaannya kerana pelbagai kekangan. 

Pertama, mereka mengatakan bahawa terdapat terlalu banyak kandungan dalam sukatan 

pelajaran untuk membolehkan pengajaran berfikir (93.5%); kedua, kurikulum yang ada 

tidak memberikan panduan yang memadai untuk mengajar kemahiran berfikir dalam 

mata pelajaran tertentu (89.1%); Ketiga, kurikulum berstruktur semasa tidak cukup 

fleksibel untuk mengajar pemikiran (76.1%) dan 58.7% bersetuju bahawa subjek yang 

berasingan diperlukan untuk mengajar kemahiran berfikir dan bukannya menyebarkan 

secara langsung ke dalam arahan kandungan. Ini adalah perlu untuk mengekalkan sifat 

positif, minat dan kesediaan guru untuk mendalami pendekatan ini dalam pengajaran 

bilik darjah mereka. Penemuan ini juga membantu penyelidik lain memikirkan semula 

cara untuk memperbaiki kekangan yang dinyatakan oleh guru ketika melakukan 

pendekatan TBL. Pembelajaran Berasaskan Pemikiran memerlukan usaha dan 

kemahiran dalam kalangan pelajar dan guru yang boleh dilakukan melalui aplikasi, 

teknik pengajaran dan refleksi yang dilaksanakan secara berterusan. Oleh itu, kajian ini 

adalah tepat pada masanya untuk membangun, menguji dan menjalankan manual 

pengajaran TBL untuk sains menengah bagi mendapatkan maklum balas awal 

pelaksanaannya di dalam bilik darjah. Oleh itu, Pembangunan Modul Berasaskan 

Pemikiran (TBL) yang dengan menggabungkan beberapa subtopik dalam satu templat 



6  

dirancang dengan harapan mengurangkan masalah berkaitan kandungan ataupun silibus 

yang terlalu banyak dalam satu pengajaran. 

Kajian TBL dalam matapelajaran Sains khususnya bagi Topik Kesihatan 

Manusia masih belum dilaksanakan di Malaysia. Kesihatan Manusia adalah topik yang 

memerlukan murid untuk menggunakan pemikiran yang lebih kritis dan kreatif bagi 

meningkatkan kefahaman dalam topik tersebut. Oleh itu, kajian ini dijalankan bagi 

menggalakkan murid berfikir dengan lebih kreatif dan kritis melalui penggunaan modul 

yang dibangunkan. Pembelajaraan Berasaskan Pemikiran sangat penting bagi 

meningkatkan kemahiran berfikir murid untuk melahirkan pelajar yang aktif dan 

kreatif. Modul ini menggabungkan kemahiran pemikiran kreatif dan kritis serta 

memfokuskan pemikiran yang bijak ke dalam arahan kandungan piawai di peringkat 

menengah dalam mata pelajaran sains khususnya bagi topik Kesihatan Manusia, yang 

memberi tumpuan kepada kemahiran pemikiran tertentu seperti membanding beza, 

hubungan keseluruhan - bahagian, mengelaskan secara deduktif, penyelesaian masalah 

dan membuat keputusan. Dalam pendekatan TBL, murid yang terlibat dapat 

menggunakan kemahiran dan alat berfikir yang bersesuaian melalui templat yang 

disediakan oleh penyelidik bagi meningkatkan pemahaman yang lebih mendalam 

mengenai pengetahuan kandungan dan pada masa yang sama memupuk kemahiran 

pemikiran kreatif dan kritikal. Pemilihan topik Kesihatan Manusia dalam kajian ini 

adalah kerana topik tersebut perlu difahami oleh semua murid Tingkatan 2 kerana 

mereka akan mempelajari topik lanjutan dalam matapelajaran Sains dan Biologi dalam 

pembelajaran Sains di peringkat menengah atas . 

1.3 Kerangka Konseptual Kajian 

Kajian ini merupakan kajian penyelidikan dan pembangunan dengan sesi pembelajaran 

bermodul. Matlamat utama penyelidikan ini adalah pembinaan modul pendidikan sains 

tingkatan dua bertajuk "Kesihatan Manusia". Pada peringkat awal, aktiviti 

pembelajaran murid dirancang berdasarkan strategi dan kaedah yang digunakan. Guru 

menggunakan modul pengajaran yang dibuat menggunakan alat berfikir yang 

disediakan, seperti templat TBL, dan prosedur penyelesaian untuk setiap situasi 

masalah dan menyediakan aktiviti untuk mencapai objektif pembelajaran. Model 

Pembangunan Modul (2005) oleh Sidek dan Jamaludin merupakan teras utama dalam 

pembangunan modul pembelajaran ini. Walau bagaimanapun, keberkesanan dan 

kebolehpercayaan modul mesti dicapai untuk menghasilkan modul yang benar-benar 

berkualiti. Bagi memastikan modul tersebut benar-benar berkualiti tinggi, adalah perlu 

untuk mempertimbangkan pendapat dan pandangan kumpulan pakar. Selepas 

diluluskan oleh pakar, modul berikut mestilah boleh dipercayai dari sudut pandangan 

guru bagi memastikan modul ini, berkualiti tinggi dan sedia untuk digunakan. Kerangka 

konsep penyelidikan ditunjukkan dalam Rajah 1.1. 

Rajah 1.1. Kerangka konseptual kajian 

1.4 Objektif Kajian 

Objektif kajian ini adalah untuk: 

(a) Membangunkan modul pengajaran berasaskan pendekatan TBL bagi 

tajuk Kesihatan Manusia yang mempunyai kesahan dan 

kebolehpercayaan yang baik. 

(b) Menentukan kebolehgunaan modul pengajaran TBL bagi tajuk 

Kesihatan Manusia mengikut persepsi guru sains tingkatan dua. 

 

1.5 Persoalan Kajian 

a) Adakah Modul Sc-ToT yang dibangunkan mempunyai nilai kesahan yang 

baik? 

b) Adakah Modul Sc-ToT yang dibangunkan mempunyai nilai 

kebolehpercayaan yang baik? 

TEORI 

• KONSTRUKTIVISME 

MODEL PEMBANGUNAN 

MODUL SIDEK 

 

• KESAHAN 

MODUL TBL 

TAJUK: 

KESIHATAN 

MANUSIA SAINS 

TINGKATAN DUA 

BERASASKAN 

KBAT 

BERDASARKAN 

SEMAKAN 

TAKSANOMI 

BLOOM 

MENGGUNAKAN 

TEMPLATE TBL 

YANG 

DIASASKAN 

OLEH ROBERT 

SWARTZ 

c) Adakah Modul Sc-ToT bagi topik Kesihatan Manusia mempunyai nilai 

kebolehgunaan yang baik? 

 

a) Kepentingan Kajian 

Modul ini direka bentuk untuk membantu guru sains tingkatan 2 yang biasanya ingin 

menjadikan pembelajaran mereka lebih menarik dan berstruktur menggunakan kaedah 

pembelajaran berasaskan pemikiran (TBL). Secara tidak langsung, ia meringankan 

beban guru semasa merancang aktiviti pendidikan. Semua aktiviti yang ditawarkan 

menggunakan kos yang minimum selain penggunaan bahan-bahan terpakai. Modul ini 

bertujuan untuk merangsang minat pelajar terhadap sains dan memadam persepsi 

negatif pelajar terhadap kesukaran subjek tersebut. Secara khususnya, kepentingan 

projek ini boleh dibahagikan kepada beberapa bahagian: kepentingannya kepada 

pelajar, guru dan ibu bapa. 

1.5.2 Murid Tingkatan Dua 

Kumpulan sasaran utama untuk modul pembelajaran ini ialah pelajar tingkatan dua. 

Kepentingan modul pembelajaran ini kepada pelajar terletak pada penerapan elemen 

konsep sains, kemahiran proses sains, pemikiran kritis dan kreatif, dan penyelesaian 

masalah. Mengaplikasikan elemen ini penting untuk membantu pelajar mempelajari 

sains dengan lebih berkesan. 

1.5.3 Guru Sains Tingkatan Dua 

Kajian ini juga mempunyai kepentingan kepada guru-guru sains, terutama guru sains 

tingkatan dua. Modul Sc-ToT yang dibangunkan ini dapat membantu meringankan 

beban guru dalam merancang pengajaran supaya murid dapat memahami isi kandungan 

dengan lebih baik dan objektif pembelajaran yang bersandarkan Standard Pembelajaran 

(SP) dalam Dokumen Standard Kurikulum dan Pentaksiran (DSKP) dapat dicapai 

berdasarkan aktiviti yang telah disediakan di dalam modul. Modul pengajaran ini dapat 

mengatasi kekangan masa yang dihadapi oleh guru di samping menyediakan kaedah 

penilaian pelajar untuk memudahkan guru membuat penilaian hasil pengajaran mereka 

terutama untuk melihat idea dan tahap pemikiran pelajar atau boleh dijadikan 

Pentaksiran Bilik Darjah (PBD). 

1.5.4 Ibu Bapa 

Modul pengajaran ini juga boleh digunakan oleh ibu bapa sebagai aktiviti pembelajaran 

di rumah. Penggunaan modul ini lebih terhad dan bertujuan untuk mengisi masa lapang 

anak dengan aktiviti dan pembelajaran yang lebih bermanfaat di mana ibu bapa tidak 

perlu bertindak seperti seorang guru untuk menjalankan penilaian pembelajaran. Hanya 

menyokong kanak-kanak dalam melaksanakan aktiviti yang ditetapkan dalam modul 

ini. 

Pembelajaran berasaskan pemikiran (TBL) dikatakan selaras dengan hasrat 

Kementerian Pendidikan Malaysia untuk mentransformasikan kurikulum sedia ada bagi 

mendidik pelajar yang berfikir secara kreatif dan inovatif serta cenderung kepada sains 

dan teknologi. Usaha ini jelas menyokong pembaharuan kurikulum yang telah 

dilaksanakan tersebut. 

1.6 Batasan Kajian 

Perincian batasan kajian dihuraikan dengan lebih jelas seperti di bawah. 

1.6.1 Fokus Kajian 

Pembinaan modul pembelajaran ini memberi fokus kepada tajuk Kesihatan Manusia, 

iaitu hanya satu tajuk daripada sembilan tajuk dalam sukatan pelajaran Sains Tingkatan 

Dua. 

1.6.2 Sampel Kajian 

Sampel kajian diambil dalam kalangan guru sains Tingkatan Dua dalam Daerah Batang 

Padang sahaja. 



12  

1.6.3 Pembangunan dan Kebolehgunaan Modul 

Kajian ini berfokuskan kepada pembangunan Modul Sc-ToT dan menguji 

kebolehgunaan modul tersebut ke atas guru sains tingkatan dua dalam Daerah Batang 

Padang. 

1.7 Definisi Operasional 

1.7.1 Pembangunan 

Merujuk kepada Kamus Dewan (2005) Berhubung dengan Kamus Dewan (2005), 

istilah pembangunan bermaksud perbuatan membangunkan atau membina (kegiatan 

atau usaha). Pembangunan modul pembelajaran dalam kajian ini adalah berdasarkan 

model Pembinaan Modul Sidek. 

1.7.2 Modul 

Modul mempunyai banyak makna dan definisi. Menurut Sidek Mohd Noah (2005), 

modul dalam pendidikan boleh dilihat sebagai unit media kurikulum untuk 

memudahkan pemahaman pelajar. Modul yang dibangunkan dalam penyelidikan ini 

ialah Modul Pengajaran Berasaskan Pemikiran (TBL). 

1.7.3 Kemahiran Berfikir Aras Tinggi (KBAT) 

Kemahiran Berfikir Aras Tinggi (KBAT) ialah kebolehan mengaplikasikan 

pengetahuan, kemahiran dan nilai dalam membuat penaakulan dan refleksi bagi 

membolehkan penyelesaian masalah, membuat keputusan, inovasi dan kreativiti 

(Lembaga Peperiksaan Malaysia, 2013). Rajendran (2010) menyatakan bahawa KBAT 

adalah tahap tertinggi dalam hierarki proses kognitif. 

Ini berlaku apabila seseorang memperoleh, menyimpan dan mendapatkan 

semula maklumat baharu, menyusunnya, mengaitkannya dengan pengetahuan sedia 

ada, dan memanjangkan maklumat tersebut untuk mencapai matlamat atau 

menyelesaikan situasi yang kompleks. Untuk melakukan. Dalam konteks penyelidikan 

ini, KBAT merujuk kepada empat peringkat KBAT untuk mengaplikasi, menganalisis, 

menilai dan menghasilkan, merujuk kepada dokumen semakan Taksonomi Bloom yang 

dibentangkan oleh Anderson dan Krathwohl (2001). 

1.7.4 Kebolehgunaan 

Kebolehgunaan didefinisi sebagai atribut kualiti yang menilai tentang kemudahan 

antara muka pengguna terhadap sesuatu produk yang digunakan dan juga merujuk 

kepada kaedah untuk meningkatkan kemudahan penggunaan semasa proses reka bentuk. 

kebolehgunaan ditakrifkan sebagai sejauh mana sesuatu produk boleh digunakan oleh 

seseorang pengguna bagi mencapai matlamat tertentu dengan berkesan, cekap dan 

memberi kepuasan dalam konteks  penggunaan yang telah ditetapkan (Nielsen, 2012). 

Dalam kajian ini, kebolehgunaan modul merujuk kepada empat konstruk 

kebolehgunaan iaitu kebergunaan, mudah digunakan, mudah dipelajari dan kepuasan. 

Persepsi terhadap kebolehgunaan kit dapat diukur melalui dapatan data yang telah 

dianalisis daripada kajian lapangan sebenar. Instrumen yang digunakan dalam kajian 

lapangan sebenar adalah soal selidik kebolehgunaan Modul Sc-ToT yang telah 

diadaptasi dan diubah suai daripada instrumen asal borang soal selidik Usefulness, 

Satisfaction and Ease of Use (USE) questionnaire (Lund, 2001). 

1.7.5 Pembelajaran Berasaskan Pemikiran (TBL) 

Menurut Robert J. Swartz (2008), Pembelajaran Berasaskan Berfikir merupakan satu 

teori unik yang melibatkan penyepaduan bahan pelajaran dan memasukkan kemahiran 

berfikir ke dalam proses pengajaran dan pembelajaran. TBL dapat memupuk daya 

pemikiran murid. Empat langkah penting yang perlu ditekankan untuk menjalankan 

kaedah Pembelajaran berasaskan pemikiran. (TBL) bagi Modul Sc-ToT. 

1. Membuat hubungan dengan kemahiran berfikir yang tertentu dalam konteks 

kehidupan seharian atau situasi sebenar. 

2. Menggalakkan penggunaan satu atau lebih tabiat minda atau Habits of 

Minds (HOM). 

3. Menyediakan latihan pendidikan untuk pelajar menggunakan templat TBL 

untuk mengaplikasi kemahiran berfikir (Thinking Skill) dan mencari 

maklumat yang dikehendaki berkaitan isi pelajaran. 

4. Meminta murid untuk murid berfikir sepanjang masa (Metakognisi) supaya 

mereka dapat berfikir apabila diperlukan. 




